
ELeathanach Choláiste Oideachais Froebel i gcomhpháirt leis an Idirbhliain, Coláiste Alexandra, BÁC 6.





Brown Thomas�Tá halla nua seodra ag Brown Thomas sa siopa ar Shráid Grafton. D’oscail siad é an tseachtain seo caite. Chosain sé €5 milliún chun an halla ollmhór a thógáil. Tá an seodra is daoire acu ar nós Tiffany agus Cartier. 


Tháinig Kelly Brook ó Shasana chun an halla seodra a oscailt. Is aisteoir agus mainicín í Kelly. Ghearr sí an ribín ar thaispeántais fuinneoige na Nollag sa siopa freisin. Is é ‘An Nollaig Timpeall an Domhain’ an téama atá ar na taispeántais. Tá fuinneoga ann don tSeapáin agus don Fhrainc. 


Tá siopa úrnua Tommy Hilfiger díreach trasna na sráide ó Brown Thomas. 








Seó Bréagán na Nollag


Beidh Seó Bréagán na Nollag ar siúl Dé hAoine, ar an ‘Late, Late’, RTÉ Bealach a hAon ag 9.30 i.n. 


Bhí James Blunt agus Dustin ar an Seó anuraidh mar aíonna speisialta. Cé a bheidh ann i mbliana mar aíonna speisialta? Ceannaígí an grán rósta agus bígí ag féachaint Dé hAoine!

Dóiteáin i Los Angeles


Bhí dóiteáin ollmhóra i Los Angeles nuair a chuaigh crainn agus�fásaigh  trí thine. Chaill an-chuid daoine a dtithe ó Orange County go dtí an San Fernando Valley.  


Dúirt fear dóiteáin amháin nach raibh sé in ann na fógraí bóithre a léamh mar go raibh teas na tine ag leá na bhfógraí. 


Chuaigh tithe agus scoil bheag trí thine i Montecito. Tá réaltaí teilifíse agus scannáin ina gcónaí sa bhaile beag seo, Oprah Winfrey agus Michael Douglas ina measc.�

